
Өзбекстан Республикасының Үкіметі, Орталық банкі және 
Қазақстан Республикасының Үкіметі, Ұлттық Банкі арасындағы 
Өзбекстан Республикасының ұлттық валютасы – сумның енгізілуіне байланысты есеп айырысуды ұйымдастыру туралы келісім 
(Алматы қаласы 1994 жылғы 24 тамыз) 

Өзбекстан Республикасының Үкiметi, Орталық банкi және Қазақстан Республикасының Үкiметi, Ұлттық Банкi, бұдан әрі Тараптар деп аталатын, 1994 жылғы 1 шiлдеде Өзбекстан Республикасының ұлттық валютасы – сумның енгізілуіне байланысты есеп айырысулар мен төлемдердi ұйымдастырудың төмендегi тәртiбi туралы уағдаласты. 
1-бап 
1. Өзбекстан Республикасы мен Қазақстан Республикасы арасындағы есеп айырысу Өзбекстан Республикасының ұлттық валютасы – суммен және Қазақстан Республикасының ұлттық валютасы – теңгемен немесе еркін айырбасталатын валютамен жүзеге асырылады.
Көрсетілген есеп айырысулар мен төлемдер: 
- Тараптардың;
- уәкілетті банктердің 
корреспонденттік шоттары арқылы жүзеге асырылады.  
Төлем валютасын шаруашылық жүргiзушi субъектiлер өнiмді жеткізуге, қызмет көрсетуге арналған шарттарда (келiсiмшарттарда) айқындайды. 
2. Өзбекстан Республикасының Орталық банкі Қазақстан Республикасының Ұлттық банкіне сумда жаңа корреспонденттік шот ашады, ал Қазақстан Республикасының Ұлттық Банкі Өзбекстан Республикасының Орталық банкіне теңгемен корреспонденттік шотты сақтайды.  
2-бап 
1. Орталық (Ұлттық) банкте ашылған корреспонденттік шоттар арқылы есеп айырысу: 
- Өзбекстан Республикасы мен Қазақстан Республикасының заңды тұлғаларына Үкіметаралық Келісімдер бойынша ғана ұсынылған тауарлар, жұмыстар мен қызметтер үшін; 
- ұлттық валюталармен конверсиялық операциялар үшін;
- Тараптардың Келісімі бойынша басқа да операциялар
бойынша жүзеге асырылады.
2. Барлық басқа операциялар бойынша есеп айырысулар уәкiлеттi банктер арқылы жүзеге асырылады.
3-бап 
1. Шетел валютасында банк операцияларын жүргiзуге бас лицензия алған не Өзбекстан Республикасы Орталық банкiнiң арнайы рұқсаты бар Өзбекстан Республикасының банктерi Өзбекстан Республикасының уәкiлеттi банктерi болып табылады. 
2. Шетел валютасында банк операцияларын жүргiзуге бас лицензия алған не Қазақстан Республикасы Ұлттық Банкiнiң арнайы рұқсаты бар Қазақстан Республикасының банктерi Қазақстан Республикасының уәкiлеттi банктерi болып табылады.



4-бап 
1. Тараптардың корреспонденттік шоттарды (Лоро және Ностро) жүргізетін уәкілетті банктері қабылданған халықаралық банк практикасына сәйкес және әрбір Мемлекеттің аумағында қолданылатын заңдарға сәйкес шарт талаптармен бір-біріне кредит бере алады.
5-бап 
1. Тараптар уәкілетті банктердің туындайтын міндеттемелерін реттеу бойынша жауапты болмайды және олар жүзеге асыратын операциялар бойынша есеп айырысулардың теңгерімділігіне кепілдік бермейді. 
2. Тараптар Тараптардың корреспонденттік шоттарындағы қаражатты шот иесі - банктің келісімінсіз есептен шығаруға не корреспонденттік шоттар бойынша операцияларды тоқтатуға болмайтынына кепілдік береді.
6-бап 
1. Тараптар теңге мен сум арасындағы валюта бағамы Өзбекстан Республикасы мен Қазақстан Республикасының валюта нарықтарында қалыптасатын сұраныс пен ұсыныс негiзiнде айқындалады деп келiстi. 
Ұлттық валюта бағамын белгілеу тәртібін Тараптардың әрқайсысы дербес айқындайды. 
2. Тараптар белгіленетін валюта бағамы туралы ақпаратпен валюта бағамы өзгергеннен кейін келесі жұмыс күнінен кешіктірмей алмасады. 
3. Тараптар ұлттық валюта бағамдарының тұрақтылығын қолдауға бағытталған өздеріне байланысты шараларды қабылдайтын болады. 
7-бап 
1. Өзбекстан Республикасы мен Қазақстан Республикасының Қаржы министрлiктерi бекiткен тiзбе бойынша сауда емес сипаттағы ағымдағы төлем-есеп айырысу операциялары жеке Үкіметаралық келісім негiзiнде уәкiлеттi банктер арқылы жүзеге асырылады.
8-бап 
1. Қазақстан Республикасының банктерiнде шот ашатын және арнайы рұқсаты бар Өзбекстан Республикасының банктiк емес мекемелерi, кәсiпорындары, ұйымдары мен резидент-жеке тұлғалары оларды Өзбекстан Республикасының Мемлекеттiк салық комитетiнде және Орталық банкiнде тiркеуге мiндеттi.
2. Өзбекстан Республикасының банктерiнде шот ашатын және арнайы рұқсаты бар Қазақстан Республикасының банктiк емес мекемелерi, кәсiпорындары, ұйымдары және резидент-жеке тұлғалары оларды Қазақстан Республикасының Қаржы министрлiгi мен Ұлттық Банкiнде тiркеуге мiндеттi.
3. Тараптар сұрату салу бойынша бiр-бiрiне осы бапқа сәйкес тiркеуден өтпеген адамдар туралы мәлiмет бередi.
9-бап 
1. Қазақстан Республикасының аумағында Өзбекстан Республикасы банктерінің филиалдарын ашу Қазақстан Республикасының заңнамасына сәйкес жүзеге асырылады. 
2. Өзбекстан Республикасының аумағында Қазақстан Республикасы банктерінің филиалдарын ашу Өзбекстан Республикасының заңнамасына сәйкес жүзеге асырылады.

10-бап 
Тараптар бір-бірінде ашылған корреспонденттік шоттары арқылы есеп айырысу бойынша төмендегілер туралы уағдаласты: 
1. Төлемдер (операциялар) корреспонденттік шотта қаражат болған кезде ғана жүргізіледі; 
2. Корреспонденттік шоттың пассив қалдығы жеке депозиттік Келісіммен ресімделетін жағдайларды қоспағанда, корреспонденттік шоттардағы қалдықтар бойынша пайыздар есептелмейді және төленбейді; 
3. Корреспонденттік шоттарды нығайту бір Мемлекет Үкіметінің екінші Мемлекет Үкіметіне үкіметаралық кредит беруі есебінен жүзеге асырылуы мүмкін; 
4. Тараптардың корреспонденттік шоттарынан үзінді көшірмелер операция (төлем) жүргізілгеннен кейінгі келесі жұмыс күнінен кешіктірмей фельдъегерлік пошта арқылы бір-біріне жіберіледі. Корреспонденттік шоттан үзінді көшірмеге есеп айырысу-ақша құжаттары бар екі данадағы тізбелер және корреспонденттік (дербес) шот айналымдарының жалпы сомасына жиынтық төлем тапсырмасының екі данасы қоса беріледі; 
5. Төлем құжаттары орыс тілінде ресімделеді; 
6. Мерзімді төлемдерді жүргізу қажет болған кезде Өзбекстан Республикасы банкінің немесе Қазақстан Республикасы Ұлттық Банкінің сенімхаты бар төлем құжаттарын мөрленген пакеттерде қолма-қол жеткізуге рұқсат етіледі; 
7. Тараптардың қосымша уағдаластығы бойынша төлем құжаттары мен корреспонденттік шоттар бойынша үзінді көшірмелер телекспен, электрондық поштамен не деректерді электрондық берудің басқа да құралдарымен жіберілуі мүмкін; 
8. Корреспонденттік шоттарды салыстырып тексеру айына кемінде бір рет жүргізіледі.
11-бап 
Тараптар: 
- 1994 жылғы 1 қыркүйекке дейiн клирингтiк өзара есеп айырысулар бойынша салыстырып тексерудi жүзеге асыратыны және осы Келiсiмде белгiленген мемлекетаралық есеп айырысу тәртiбiне көшетіні; 
- «Клирингтік шоттар бойынша есеп айырысудың техникалық тәртібі туралы» Үкіметаралық келісімде көзделген тауарлар мен қызметтер үшін есеп айырысулар бұдан әрі Тараптардың корреспонденттік шоттары арқылы жүзеге асырылатыны туралы уағдаласты.  
12-бап 
[bookmark: _GoBack]Осы Келiсiм қол қойылған күнiнен бастап күшiне енедi және Тараптардың бiрi екiншiсiне ол тоқтатылғанға дейiн кемiнде үш ай бұрын ескерте отырып оны тоқтатқанға дейiн жарамды болады.
Алматы қаласында 1994 жылғы «__» тамызда өзбек, қазақ және орыс тілдерінде үш мәтіннің күші бірдей екі данада жасалды. 

